An Fhoghraíocht 
m leathan agus m caol

Cuid A
Cén fáth a mbíonn m leathan nó m caol? Líon isteach an ghreille seo a leanas:

	
	Leathan
	Caol

	Gutaí
	
	




Scríobh m leathan nó m caol in aice le gach ceann de na focail seo leanas: 


5

maith  _____________________
milseog_____________________
níos measa _____________________
muineál _____________________
Dé Máirt _____________________
máthair _____________________
mór _____________________
meicneoir _____________________
monarcha _____________________
measartha_____________________
múinteoir _____________________
méar ____________________


Cuid B
Léigh na habairtí seo de réir mar a chloiseann tú iad sa mhír: 

1. Ní mhothaím go maith.
2. Tá pian ina muineál.
3. Tá a máthair óg.
4. Tá sí ina cónaí in árasán mór.
5. Oibríonn sé i monarcha.
6. Is múinteoir maith í.
7. Téim ag siúl Dé Máirt.
8. Tá pian ina méar.
9. Bhí milseog agus caife againn.
10. Mothaím níos measa inniu.
11. Is meicneoir é.
12. Níl mé ach go measartha.


Cruthaigh dhá abairt le m leathan agus m caol iontu. Léigh iad amach do do pháirtnéir, ag cur béime ar fhuaimniú an m. Beidh air an m leathan agus m caol a aithint. 

1. __________________________________________________________
2. __________________________________________________________


Treoracha don mhúinteoir


An Fhoghraíocht							   Foghraíocht
m leathan agus m caol 


Le múineadh

m leathan agus m caol 


Moltaí

1. Mínigh do na foghlaimeoirí go mbeidh siad ag déanamh cleachtadh foghraíochta ar na fuaimeanna m leathan agus m caol sa Ghaeilge.
 
· Seinn an liosta focal thíos dóibh nó is féidir leat féin iad a rá. 

· Ba cheart go mbeadh na focail le feiceáil acu ar an gclár, ar thréshoilseán, nó oscail an sleamhnán m leathan agus m caol sa taispeántas PowerPoint Gníomhaíochtaí Foghraíochta. 

	1. maith 
	2. muineál 
	3. máthair 
	4. mór 
	5. monarcha 
	6. múinteoir 
	7. Dé Máirt 
	8. méar 
	9. milseog 
	10. níos measa 
	11. meicneoir 
	12. measartha 

· Cuir ceist orthu cad a thugann siad faoi deara. Éist leis na freagraí, agus más gá, mínigh dóibh go bhfuil dhá fhuaim ag an litir m sa Ghaeilge, m leathan agus m caol agus go mbraitheann fuaim an m ar an nguta a bhíonn roimh nó i ndiaidh an m. 

· Abair nó seinn na focail arís agus ansin iarr orthu na focail a rá i do dhiaidh.  

· Tabhair cóip den bhileog An Fhoghraíocht - m leathan agus m caol do gach foghlaimeoir. 

· Roinn an ranga i mbeirteanna. Léigh amach na ceisteanna atá ag barr na bileoige. Iarr orthu na ceisteanna a fhreagairt le chéile. 

· Ceartaigh an ghníomhaíocht trí iarraidh ar ghrúpaí éagsúla a bhfreagraí a léamh amach. Déan cibé ceartúchán is gá. 

· Iarr orthu tabhairt faoin dara cuid den cheist. Léifidh Duine A amach focal. Beidh ar Dhuine B m leathan nó m caol a rá. Scríobhfaidh siad síos an freagra ceart. Ansin, léifidh Duine B amach focal. Beidh ar Dhuine A m leathan nó m caol a rá. Scríobhfaidh siad síos an freagra ceart. Leanfaidh siad ar aghaidh mar sin go dtí go mbeidh gach focal clúdaithe acu. 

· Téigh timpeall an ranga ag éisteacht leo agus ceartaigh aon bhotúin a thugann tú faoi deara, go háirithe ó thaobh na foghraíochta de. 

· Ceartaigh an ghníomhaíocht trí iarraidh ar ghrúpaí éagsúla an ghníomhaíocht a dhéanamh os comhair an ranga. 

· Téigh ó ghrúpa go grúpa chun na focail dhifriúla a cheartú. 

· Abair leo go seinnfidh tú an mhír arís (CUID B) agus iarr orthu éisteacht go cúramach an t-am seo leis na fuaimeanna m in abairtí. Is féidir leo na habairtí a léamh i gCuid B ar an mbileog An Fhoghraíocht - m leathan agus m caol. 

· Abair leo go seinnfidh tú an mhír arís agus go stopfaidh tú é i ndiaidh gach abairte agus gur mhaith leat dá ndéarfaidís gach abairt le chéile i ndiaidh í a chloisteáil sa mhír. 

· Nuair a bheidh an mhír seinnte agat uair amháin agus athrá déanta acu mar ghrúpa uair amháin ar gach abairt, seinn an mhír arís agus an t-am seo, iarr ar fhoghlaimeoirí aonair an abairt a dúradh sa mhír a rá. Éist leo agus déan cibé ceartúcháin nó athchleachtadh is gá. 

· Roinn an rang i mbeirteanna. Iarr ar gach foghlaimeoir dhá abairt a chumadh ina bhfuil samplaí de m leathan agus m caol. 

· Téigh timpeall an ranga ag cabhrú leo agus á spreagadh.  Ceartaigh a gcuid scríbhneoireachta más gá. Nuair a bheidh na habairtí cumtha acu, léifidh Duine A a abairtí amach. Beidh ar Dhuine B m leathan agus m caol a aithint. Inseoidh Duine A do Dhuine B má tá an ceart aige. Cuir na frásaí: Maith thú! Maith an bhean / an fear! agus Éist arís! i gcuimhne do na foghlaimeoirí. Ansin, léifidh Duine B a abairtí féin amach. Beidh ar Dhuine A m leathan agus m caol a aithint. Inseoidh Duine B do Dhuine A má tá an ceart aige. 

· Téigh timpeall an ranga ag éisteacht leo. Ceartaigh aon bhotúin a thugann tú faoi deara, go háirithe ó thaobh na foghraíochta de. 

· Ceartaigh an ghníomhaíocht trí iarraidh ar gach foghlaimeoir abairt a léamh amach agus beidh ort m leathan agus m caol a aithint. 
	
Moltar na gníomhaíochtaí seo a nascadh leis an mbileog Eolas a thabhairt faoi thinneas (Labhairt).

Script
Cuid A – m leathan agus m caol

maith
muineál
máthair
mór
monarcha
múinteoir
Dé Máirt
méar
milseog
níos measa
meicneoir
measartha


Cuid B – m leathan agus m caol in abairtí
Ní mhothaím go maith.
Tá pian ina muineál.
Tá a máthair óg.
Tá sí ina cónaí in árasán mór.
Oibríonn sé i monarcha.
Is múinteoir maith í.
Téim ag siúl Dé Máirt.
Tá pian ina méar.
Bhí milseog agus caife againn.
Mothaím níos measa inniu.
Is meicneoir é.
Níl mé ach go measartha.

Freagraí

An Fhoghraíocht 
m leathan agus m caol

	
	Leathan
	Caol

	Gutaí
	a o u
	e i




maith  - m leathan
milseog- m caol
níos measa - m caol
muineál - m leathan
Dé Máirt - m leathan
máthair - m leathan
mór- m leathan
meicneoir - m caol
monarcha - m leathan
measartha- m caol
múinteoir - m leathan
méar- m caol


